ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի օգոստոսի 18-ի թիվ 5 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀԱԷԿ-ԲՄԱՊՁԲ-16/21»       
«ՀԱԷԿ» ՓԲԸ-ի կարիքների համար Հայկական ԱԷԿ-ի թիվ 2 էներգաբլոկի ռեակտորային բաժանմունքի պատասխանատու սպառիչների հովացման համակարգերի (ՊՍՀՀ) I և II անցուղիների համար խողովակաշարերի և փականների ձեռքբերման նպատակով կազմակերպված «ՀԱԷԿ-ԲՄԱՊՁԲ-16/21» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2021թ. օգոստոսի 16-ին ստացված հարցադրումը և դրա վերաբերյալ 2021թ. օգոստոսի 18-ին տրամադրված պարզաբանումները`

	Հարցադրում N 1
	Հրավերում լրացուցիչ պայմաններում նշված է, որ «Սույն ընթացակարգի շրջանակներում ՀՀ ռեզիդենտ չհանդիսացող անձի հետ պայմանագիր կնքելու դեպքում պայմանագրի կատարման փուլում առաջացող` ՀՀ պետական բյուջե վճարման ենթակա հարկերը հաշվանցվում և ՀՀ պետական բյուջե են վճարվում ՀՀ ռեզիդենտ չհանդիսացող անձին վճարման ենթակա գումարից, ինչպես նաև Գնորդի կողմից Վաճառողի փոխարեն կատարված մաքսազերծման, լոգիստիկ կամ ցանկացած այլ ծառայության դիմաց վճարները, կամ Վաճառողի պահանջով Գնորդի աշխատակիցների արտաժամ աշխատելու վճարները պահվելու են Վաճառողին վճարման ենթակա գումարից»: Ելնելով վերոգրյալից և հաշվի առնելով, որ մեր ընկերությունը Հայաստանի Հանրապետության ռեզիդենտ չէ, խնդրում ենք Ձեզ տրամադրել պարզաբանում` մրցույթին մասնակցելու հայտ ներկայացնելու ժամանակ, արդյոք մեր ընկերությունը պարտավոր է ներկայացնել գնային առաջարկը ԱԱՀ-ն ներառյալ:

	Պարզաբանում N 1
	Գնային առաջարկի ներկայացման կարգը սահմանված է ՀՀ կառավարության 2017 թվականի մայիսի 4-ի N 526-Ն Որոշմամբ հաստատված "Գնումների գործընթացի կազմակերպման կարգով", ինչպես նաև մրցույթի հրավերի 5-րդ կետով:

	Հարցադրում N 2
	1-ին կետի հարցին դրական պատասխան ստանալու դեպքում, այն է, որ ոչ ռեզիդենտի գնային առաջարկը պետք է պարունակի ԱԱՀ, և հաշվի առնելով, որ հրավերի 5-րդ բաժնում (հայտի գնային առաջարկը) նշված չէ ոչ ռեզիդենտների համար գնի ներկայացման օրինակելի ձև, խնդրում ենք հայտնել, եթե մասնակիցը Հայաստանի Հանրապետության պետական բյուջե վճարվող ավելացված արժեքի հարկ վճարող չէ, ապա պե՞տք է նշել ավելացված արժեքի հարկի գումարը 4-րդ սյունակում:

	Պարզաբանում N 2
	Պարզաբանում N 1-ով արդեն իսկ տրամադրված է Պարզաբանում N 2-ը:

	Հարցադրում N 3
	Հրավերով լրացուցիչ պայմաններում նաև նշված է, որ «Ապրանքների համար երաշխիքային ժամկետ է սահմանվում 24 ամիսը՝ շահագործման հանձնելու օրվանից»: Որպես արտադրող՝ հայտարարում ենք, որ տվյալ պայմանն աննպատակահարմար է, քանի որ մատակարարը պատասխանատվություն չի կրում մատակարարվող ապրանքների տեղադրման համար ։ Այն դեպքում, երբ տեղադրումը կիրականացվի ՀԱԷԿ-ի ուժերով կամ երրորդ կողմի կազմակերպությունների կողմից ժամանակացույցին անհամապատասխան, կամ տեղադրման աշխատանքները կկատարվեն ոչ բարեխղճորեն, դա կարող է հանգեցնել մատակարարված ապրանքի շահագործման հանձնելու ժամկետների ավելացմանը կամ մատակարարված ապրանքների դեֆեկտացիային: Վերոգրյալի հիման վրա ուշադրություն ենք դարձնում, որ մատակարարը պարտավոր չէ ներկայացնել բանկային երաշխիք պայմանագրի ապահովման համար տեղադրման ժամանակ, և երաշխիքի ժամկետը պետք է ավարտվի մինչև տեղադրման աշխատանքների սկսվելը: Խորհուրդ ենք տալիս վերանայել այս պահանջը ։

	Պարզաբանում N 3
	Տեխնիկական առաջադրանքի համաձայն՝ 24 ամսվա երաշխիքի ժամկետը գալիս է ապրանքների շահագործման մեջ մտնելուց հետո: Ապրանքներն անցնում են մուտքի հսկողության ընթացակարգը, ընդունվում են ըստ որակի պլանի և տեղադրվում որպես անվտանգության II դասի ապրանքներ՝ համապատասխան ակտերի ձևակերպմամբ: Ուշադրություն դարձնելով. որ արտադրողը/մատակարարը պատասխանատու է արտադրվող ապրանքների որակի համար, իսկ տեղադրող կազմակերպությունը' տեղադրման որակի համար, ապա շահագործման ժամկետի երկարացման հետ կապված մտավախությունները հիմնավորված չեն Ինչ վերաբերում է պայմանագրի ապահովում ներկայացնելուն, ապա ընտրված մասնակիցը պարտավոր է ներկայացնել պայմանագրի ապահովումը ՀՀ գնումների օրենսդրությանը համապատասխան, հակառակ դեպքում դա կդիտարկվի որպես գնման գործընթացի շրջանակներում ստանձնված պարտավորությունների խախտում:


	Հարցադրում N 4
	ՀԱԷԿ-ի կողմից պատասխանատու սպառիչների հովացման համակարգերի (ՊՍՀՀ) I և II անցուղիների համար խողովակաշարերի և փականների գնման համար ավելի վաղ հայտարարվել էր երկու մրցույթ` ՀԱԷԿ-ԲՄԱՊՁԲ-30/20 և ՀԱԷԿ-ԲՄԱՊՁԲ-6/21 ծածկագրերով, որտեղ մատակարարումների համապատասխան ժամկետները նշված էին մոտավորապես 15 ամիս: Խնդրում ենք պարզաբանել, թե ինչով է պայմանավորված մատակարարման ժամկետների փոփոխությունը (նվազեցումը) ընթացիկ հրավերով, քանի որ, որպես մատակարար, տեղեկացնում ենք, որ Ձեր կողմից նշված ժամկետներում (6 և 7 ամիս) դժվար կլինի անհրաժեշտ տեխնիկական փաստաթղթերով պատրաստել պահանջվող որակի ապրանքներ, քանի որ տեխնոլոգիական գործընթացի փուլերն անփոփոխ են, և դրանք հնարավոր չէ բացառել առանց արտադրանքի որակին վնաս հասցնելու:

	Պարզաբանում N 4
	ՊՍՀՀ համակարգի խողովակաշարերի փոխարինումը նախատեսված է ՊՆՎ 2022թ. ընթացքում: Մատակարարման ժամկետների փոփոխությունը կապված է ՊՆՎ-2022 թ. սկզբի հետ, որը նախատեսված է մայիս ամսին::


Սույն հայտարարության հետ կապված լրացուցիչ տեղեկություններ ստանալու համար կարող եք դիմել               «ՀԱԷԿ-ԲՄԱՊՁԲ-16/21» ծածկագրով գնման ընթացակարգի գնահատող հանձնաժողովի քարտուղար`                        Անի Ախոյանին:

